
རེས་གཟའ་པ་སངས།

པར་ངོས་འདིའི་འགན་འཁུར་རྩོམ་སྒྲིག་པ། སྟོབས་རྒྱལ།

ཟླ་6ཚེས་26ཉིན། ལྷ་སའི་
ཞིང་འབྲོག་པའི་ལུས་རྩལ་འགྲན་ཚོགས་
སྐབས་དང་པོ་བདེ་བླག་ངང་མཇུག་
འགྲིལ་ཞིང་། སྐབས་འདིའི་ཞིང་
འབྲོག་པའི་ལུས་རྩལ་འགྲན་ཚོགས་ཀྱིས་
མཐུན་སྒྲིལ་ཡག་པོ་གཏོད་རྒྱུ་གོ་སྐབས་
སུ་བྱས་ནས་ལུས་རྩལ་གྱི་འདུ་ཚོགས་
གཟབ་རྒྱས་ལ་བརྟེན་ནས་རིག་གནས་
དང་ལུས་རྩལ་ཡུལ་སྐོར་མཉམ་འདྲེས་
འཕེལ་རྒྱས་ལ་སྐུལ་འདེད་གཏོང་བ་
དང་། མི་རིགས་མཐུན་སྒྲིལ་དང་ཞིང་
འབྲོག་པའི་སྲོལ་རྒྱུན་ལུས་རྩལ། རིག་
གནས་ཡུལ་སྐོར་དང་ཐོན་ལས་འཕེལ་
རྒྱས་མཉམ་འདྲེས་བཅས་ལ་སྐུལ་འདེད་
གཏོང་སྟངས་གསར་གཏོད་བྱས་ཏེ་
འགྲན་བསྡུར་གྱི་བྱེད་སྒོ་དང་ཞིང་ལས་
དང་ཞིང་དུས་ཟུང་འབྲེལ་བྱས་པ་དེ་ནི་
ཞིང་འབྲོག་པའི་སྒོ་འགྲམ་གྱི་ལུས་རྩལ་
འགྲན་ཚོགས་ཤིག་ཡིན་པ་དང་ཞིང་
འབྲོག་པའི་མཐུན་སྒྲིལ་ཡར་ཐོན་དང་
ཡར་རྒྱས་ཧུར་ཐག་གི ་སྙིང་སྟོབས་
མངོན་ཡོད།

ལྷ་ས་གྲོང་ཁྱེར་མང་ཚོགས་རིག་
གནས་ལུས་རྩལ་ལྟེ་གནས་སུ་སྐབས་
འདིའི་ཞིང་འབྲོག་པའི་ལུས་རྩལ་འགྲན་
ཚོགས་ཀྱི་མི་རིགས་སྲོལ་རྒྱུན་ལུས་རྩལ་
འགྲན་བསྡུར་མཐའ་མ་སྨི་200ཡི་སར་
ནས་དོ་པོ་ཕྲག་པར་ཁུར་བའི་འགྲན་
བསྡུར་ཚ་ཚ་འུར་འུར་ངང་སྤེལ་ཡོད།
ནས་དོ་པོ་ཕྲག་པར་ཁུར་བའི་རྒྱུག་རྩལ་
འགྲན་བསྡུར་ནི་བོད་ལྗོངས་ས་ཁུལ་ཁོ་
ནར་ཡོད་པའི་སྲོལ་རྒྱུན་གྱི ་འགྲན་
བསྡུར་ཞིག་ཡིན་ཞིང་། འགྲན་བསྡུར་
ནང་ཞུགས་མཁན་གྱིས་ནས་དོ་པོ་ལྗིད་
པོ་ཕྲག་པར་ཁུར་ནས་གཏན་འབེབས་
བྱས་པའི་འགྲན་ལམ་ཐོག་རྒྱུག་ཤར་
གློད་ནས་མྱུར་ཚད་དང་སྙིང་རུས་ལ་
བརྟེན་ནས་རྒྱལ་ཕམ་ཐག་གཅོད་བྱེད་
ཀྱི་ཡོད། འགྲན་བསྡུར་དེས་འགྲན་
བསྡུར་བའི་ལུས་ཤུགས་ལ་ཚོད་བགམ་
བྱས་པ་ཞིག་ཡིན་པར་མ་ཟད། ཁོང་
ཚོའི་བློ་བརྟན་འགྱུར་མེད་དང་དཔའ་
ངར་ཆེན་པོས་མདུན་སྐྱོད་བྱེད་པའི་
སྙིང་སྟོབས་ཀྱི་ཉམས་འགྱུར་དེ་བས་
མངོན་ཡོད། དུས་ཡུན་ཉིན་ལྔ་རིང་གི་
ལྷ ་སའི་ཞིང་འབྲོག་པའི་ལུས་རྩལ་
འགྲན་ཚོགས་སྐབས་དང་པོ་དེ་རྩལ་
འགྲན་བསྡུར་དང་མི་རིགས་ཀྱི་སྲོལ་
རྒྱུན་འགྲན་བསྡུར་གཉིས་སུ་དབྱེ་ཡོད་
ཅིང་། གཉའ་ཐག་དང་། ཐག་
འཐེན ། ཀེ ་ རམ ། ཤོ ། འུར ་
རྡོ། གཡག་རྒྱུག ལག་ཤུགས་སོགས་
སྲོལ་རྒྱུན་གྱི ་རྣམ་གྲངས་དང་རྩལ་
འགྲན་རྣམ་གྲངས་19ནས་རྒྱ་ཆེའི་མི་
དམངས་མང་ཚོགས་ཀྱི་འགྲོ་འོང་དང་
སྤེལ་རེས་མཉམ་འདྲེས་ཀྱི་མཛེས་སྡུག་
ལྡན་པའི་རི་མོ་ཐུན་མོང་ཐོག་བྲིས་ཡོད།

འགྲན་བསྡུར་ནང་ཞུཊ་མཁན་ཨོ་
རྒྱན་སྒྲོལ་མས་ད་ཐེངས་ཀྱི་ནས་ཕྲག་
ཐོག་ཏུ་འཁུར་བའི་འགྲན་བསྡུར་དེ་ཧ་

ཅང་སྤྲོ་སྣང་ལྡན་པ་ཞིག་ཡིན་པས་ཚང་
མ་མཉམ་དུ་འཛོམས་ནས་ཧུར་བརྩོན་
དང་སྤྲོ་སེམས་འཁོལ་བའི་ངང་འགྲན་
བསྡུར་བྱས་པས་ཧ་ཅང་དགའ་པོ་བྱུང་
ཞེས་བཤད།

ད་ཐེངས་ལྷ་སའི་ཞིང་འབྲོག་
པའི་ལུས་རྩལ་འགྲན་ཚོགས་སྐབས་དང་
པོའི་ཐོག་མཐར་འདམ་གཞུང་རྫོང་གིས་
སྐར་མ་166གི་ཐོག་ནས་ཚོགས་པའི་
བསྡོམས་འབོར་གྱི་ཨང་དང་པོ་བླངས་
པ་དང་། སྟག་རྩེ་ཆུས་ཀྱིས་སྐར་མ་
107གྱི་ཐོག་ནས་ཨང་གཉིས་པ་བླངས་
པ་དང་། སྟོད་ལུང་བདེ་ཆེན་ཆུས་
ཀྱིས་སྐར་མ་76གི་ཐོག་ནས་ཨང་གསུམ་
པ་བླངས་པ་རེད། འགྲན་བསྡུར་བྱེད་
རིང ་གྲོང ་ཁྱེར ་ཡོངས ་ཀྱི ་རྫོང ་ཁག
（ཆུས）དང་ནུས་པའི་གླིང་ཁུལ་ཁག་གི་
འཐུས་མི་རུ་ཁག་11གི་ལུས་རྩལ་པ་
500ལྷག་ཙམ་གྱིས་རང་གྲོང་གི་མི་
རིགས་སྲོལ་རྒྱུན་ལུས་རྩལ་གྱི ་ཡིད་
དབང་འཕྲོག་ཤུཊ་གང་ལེགས་མངོན་པ་
དང་ལུས་རྩལ་གྱི་སྤྲོ་སེམས་འཕེལ་ཡོད།

མལ་གྲོ་གུང་དཀར་རྗོང་གི་རྩལ་
ཁྲིད་པ་ངག་དབང་བློ་བཟང་གིས་ད་
ཐེངས་མལ་གྲོ་གུང་དཀར་རྫོང་གི་ལུས་
རྩལ་པའི་འཐུས་མི་53ལྷ་སའི་ཞིང་
འབྲོག་པའི་ལུས་རྩལ་འགྲན་ཚོཊ་སྐབས་
དང་པོའི་ནང་ཞུཊ་པ་དང་ལུས་རྩལ་པའི་
འཐུས་མིར་ཡང་གྲུབ་འབྲས་ཡག་པོ་ཐོབ་
པས་མང་ཚོཊ་ཀྱིས་དགའ་པོ་བྱེད་པའི་
ཐག་འཐེན་དང་ ། ཤེད་རྡོ། ཀེ ་
རམ། ཤོ་སོཊ་ཀྱི་བྱེད་སྒོ་མུ་མཐུད་སྤེལ་
རྒྱུའི་རེ་བ་ཡོད་ཅེས་བཤད།

ཟླ་6ཚེས་18ཉིན། ལྷ་ས་གྲོང་
ཁྱེར་ལུས་རྩལ་ཅུས་ཀྱིས་ལྷ་ས་གྲོང་ཁྱེར་
ཚོང་དོན་ཅུས་ལ་འབྲེལ་བ་བྱས་ནས་
ལུས་རྩལ་འགྲན་ཚོཊ་ཀྱི་འཛད་སྤྱོད་
འཛིན་ཤོག་སྤྲད་པས་འཛད་སྤྱོད་ལ་
སྐུལ་འདེད་གཏོང་བར་དགེ་མཚན་ལྡན་
པའི་ནུས་པ་ཐོན་ཡོད། ལུས་རྩལ་
འགྲན་ཚོཊ་རིང་། ད་དུང་མཚན་མོའི་

གློག་འོད་འགྲེམས་སྟོན་དང་། རླངས་
འཁོར་འགྲེམས་སྟོན། ཁྱད་ལྡན་ཞིང་
ལས་ཐོན་རྫས་འགྲེམས་སྟོན། ཟས་
མཆོག་གི་དགའ་སྟོན་སོཊ་བྱེད་སྒོ་རབ་
དང་རིམ་པ་སྤེལ་ཞིང་། བྱ་དགའ་
ཡོད་པའི་གསར་དར་ལུས་རྩལ་རྣམ་
གྲངས་ཀྱི་ཉམས་ལེན་ཁུལ་བཙུཊ་ནས་
འགྲན་བསྡུར་ལ་ལྟ་མཁན་མང་ཚོཊ་
ཚོར་ལུས་རྩལ་གྱི་ཡིད་དབང་འཕྲོག་
ཤུཊ་དང་སྤྲོ་སྣང་ཚོར་བར་བྱས་པ་རེད།

འདམ་གཞུང་རྫོང་གི་ཞིང་ལས་
ཐོན་རྫས་ཚོང་པ་ཚེ་རེང་དཔའ་མོས་ལྷ་
སའི་ཞིང་འབྲོག་པའི་ལུས་རྩལ་འགྲན་
ཚོཊ་སྐབས་དང་པོར་འགྲེམས་སྟོན་དང་
ཕྱིར་ཚོང་བྱས་པའི་ཞིང་ལས་ཐོན་རྫས་ལ་
ལྟད་མོ་བ་ཚོས་དགའ་པོ་བྱེད་ཀྱི་འདུག
ལྷག་པར་དུ་ལག་ཤེས་བཟོ་རྩལ་ཐོན་རྫས་
ལ་ཧ་ཅང་དགའ་པོ་བྱེད་ཀྱི་འདུག ལག་
ཤེས་བཟོ་རྩལ་ཐོན་རྫས་དེ་དག་ལ་མི་དེ་
བས་མང་བས་རྒྱུས་ལོན་དང་ཉམས་ལེན་
བྱ་རྒྱུའི་རེ་བ་ཡོད་ཅེས་བཤད།

ལྷ་སའི་ཞིང་འབྲོག་པའི་ལུས་
རྩལ་འགྲན་ཚོགས་སྐབས་དང་པོ་ནི་ལྷ་
ས་གྲོང་ཁྱེར་གྱི་ལོ་རྒྱུས་ཐོག་གི་ཚད་གཞི་
མཐོ་ཤོས་དང་གཞི་ཁྱོན་ཆེ་ཤོས་ཀྱི་ཞིང་
འབྲོག་པའི་ལུས་རྩལ་འགྲན་ཚོགས་ཤིག་
ཡིན་ཞིང་། སླད་ཕྱིན། རང་གྲོང་
གིས་ལྷ་སའི་ཞིང་འབྲོག་པའི་ལུས་རྩལ་
འགྲན་ཚོགས་སྐབས་དང་པོ་དེ་འགོ་
འཛུཊ་ས་གསར་པར་བྱས་ནས་དམངས་
ཡོངས་ལུས་སྦྱོང་གི་རྒྱལ་ཁབ་འཐབ་
ཇུས་ལག་བསྟར་གཏིང་ཟབ་བྱས་ཏེ།
ཆུ ་ཚད་དེ ་བས་མཐོ་བའི་དམངས་
ཡོངས་ལུས་སྦྱོང་གི་སྤྱི་པའི་ཞབས་ཞུའི་
མ་ལག་མགྱོགས་མྱུར་སྐྲུན་པ་དང་།
ཞིང་འབྲོག་པ་དེ་བས་མང་བ་ལུས་རྩལ་
ལ་ཞུགས་ནས་ལུས་རྩལ་གྱི་ཚ་རླབས་
ཤིག་འཕྱུར་བར་བྱེད་པ། ལུས་རྩལ་དེ་
ནི་རྒྱ་ཆེའི་ཞིང་འབྲོག་པའི་འཚོ་བ་སྐྱེལ་
སྟངས་ཤིག་ཏུ་འགྱུར་རྒྱུར་ཁྲིད་སྟོན་
བྱེད་པ། ལུས་རྩལ་ཁྲོད་དགའ་ཕྱོགས་

སྐྱོང་ཞིང་གཟུགས་གཞི་ཡག་ཏུ་གཏོང་
བ་དང་སྤྲོ་སྣང་ལོངས་སུ་སྤྱོད་རྒྱུ་རྒྱུན་
འཁྱོངས་བཅས་བྱས་ཏེ་རང་གྲོང་གི་
ལུས་རྩལ་བྱ་གཞག་ལ་རྣམ་པ་གསར་པ་
གཏོད་རྒྱུ་དང་། སྤྱི་ཚོཊ་རིང་ལུཊ་
དེང་རབས་ཅན་གྱི་ལྷ་ས་གསར་པ་
འཛུཊ་སྐྲུན་བྱེད་པར་ལུས་རྩལ་གྱི ་
སྟོབས་ཤུཊ་ལེཊ་སྐྱེས་སུ་འབུལ་རྒྱུ་རེད།

འགྲན་ཞུཊ་པ་པ་སངས་ལྷ་མོས་
ད་ཆ་གྲོང་གསེབ་ཀྱི་ལུས་རྩལ་སྒྲིག་ཆས་
འཐུས་སྒོ་ཚང་བ་དང་། ལུས་སྦྱོང་གི་
རྣམ་པ་ཟབ་མོ་ལྡན་ཡོད། ཐེངས་
འདིའི་ཞིང་འབྲོག་པའི་ལུས་རྩལ་འགྲན་
ཚོཊ་ཀྱིས་ཞིང་འབྲོག་པ་རྣམས་ལ་སྤེལ་
རེས་ཀྱི་གོ་སྐབས་ཤིག་མཁོ་འདོན་བྱས་
སོང་། ལྷ་སའི་ལུས་རྩལ་བྱ་གཞག་
རྒྱུན་མཐུད་ངང་འཕེལ་རྒྱས་འགྲོ་བའི་
ཁྲོད། མི་དེ་བས་མང་བས་ལུས་རྩལ་
བྱ་གཞག་ལ་མཐོང་ཆེན་བྱས་ནས་ལུས་
རྩལ་བྱ་གཞག་སྔར་བས་དར་རྒྱས་ཡོང་
རྒྱུར་ཐུན་མོང་དུ་སྐུལ་འདེད་གཏོང་
རྒྱུའི་རེ་བ་ཡོད་ཅེས་བཤད།

ལྷ་ས་གྲོང་ཁྱེར་མང་ཚོགས་རིག་
གནས་ལུས་རྩལ་ལྟེ་གནས་ཀྱི་ཀྲུའུ་རེན་
ལིའུ་མིང་གིས་སླད་མར་ང་ཚོས་འགྲན་
བསྡུར་དེ་བས་མང་བ་གཉེར་ནས་ཞིང་
འབྲོག་པ་རྣམས་ལ་ལུས་རྩལ་བྱེད་སྒོ་
དང་འགྲན་བསྡུར་བྱེད་སྒོ་དེ་བས་མང་
བ་མཁོ་འདོན་བྱ་རྒྱུ་དང་། སྲོལ་རྒྱུན་
གྱི་ལུས་རྩལ་དེ་བས་མང་བ་སྔོག་འདོན་
བྱ་རྒྱུ་ཡིན། མ་ཟད་སྡེ་ཁུལ་དང་།
ཤང་གྲོང་རྡལ། གྲོང་ཚོ་བཅས་སུ་ལུས་
རྩལ་ཡོ་བྱད་དེ་བས་མང་དུ་བཏང་ནས་
ལུས་རྩལ་གྱི་ཁོར་ཡུག་རྒྱ་ཆེར་བཏང་
སྟེ། མང་ཚོགས་ལ་སྐར་མ་15འམ་30
ཡི ་སར ་ལུས ་སྦྱོང ་བྱ ་ཡུལ ་ཡོད ་པ ་
དང་། མང་ཚོགས་ཀྱི་ལུས་སྦྱོང་ལ་
སྟབས་བདེ་སྔར་བས་བསྐྲུན་རྒྱུ་ཡིན་
ཞེས་བཤད།

（སྟོབས་རྒྱལ་དང་ཨོ་རྒྱན་ཚེ་རིང་
གིས་སྒྱུར་ཞུས་བྱས）

ལུས་རྩལ་གྱི་འདུ་ཚོཊ་གཟབ་རྒྱས་གཉེར་ནས་རིག་གནས་དང་ལུས་རྩལ་ཡུལ་སྐོར་མཉམ་འདྲེས་འཕེལ་རྒྱས་ལ་སྐུལ་འདེད་བཏང་བ།
ལྷ་སའི་ཞིང་འབྲོག་པའི་ལུས་རྩལ་འགྲན་ཚོགས་སྐབས་དང་པོ་བདེ་བླག་ངང་མཇུག་འགྲིལ་བ།

ཟླ་6ཚེས་26ཉིན། ལྷ་སའི་ཞིང་འབྲོག་པའི་ལུས་རྩལ་འགྲན་ཚོགས་སྐབས་དང་པོ་བདེ་བླག་ངང་མཇུག་འགྲིལ་ཞིང་། པར་འདི་ནི་
མཇུག་འགྲིལ་མཛད་སྒོ་སྤེལ་ཡུལ་གྱི་རྣམ་པ་ཡིན།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་6ཚེས་26
ཉིན། ལྷ་སའི་ཞིང་འབྲོག་པའི་ལུས་རྩལ་འགྲན་
ཚོགས་སྐབས་དང་པོ་མཇུག་འགྲིལ་ཞིང་། གྲོང་
ཨུད་ཀྱི་རྒྱུན་ཨུ་དང་དྲིལ་བསྒྲགས་པུའུ་ཡི་པུའུ་ཀྲང་
ཝང་ཧུའེ་མཇུག་འགྲིལ་མཛད་སྒོར་ཞུགས་པར་མ་
ཟད། ཤིས་ཚིག་ཀྱང་བསྒྲོན་པ་རེད།

མཇུག་འགྲིལ་མཛད་སྒོར་འགྱུར་ཁུག་སྙན་
པའི་གླུ་དབྱངས་དང་སྟངས་སྟབས་མཛེས་པའི་
ཞབས་བྲོ་སོགས་ངོ་མཚར་ཆེ་བའི་ལེ་ཚན་རེས་མོས་
སུ་འཁྲབ་སྟོན་བྱས་པ་དང་། འབྲེལ་ཡོད་འགོ་
ཁྲིད་ཀྱིས་ཀུན་སྤྱོད་ཀྱི་བྱ་དགའ་དང་། སྒྲིག་
འཛུཊ་ཀྱི་བྱ་དགའ། ཚོཊ་པའི་སྐར་གྲངས་
བསྡོམས་འབོར་གྱི་བྱ་དགའ་བཅས་ཐོབ་མཁན་རྫོང
（ཆུས）ཁག་གི་འགྲན་ཞུགས་འཐུས་མིར་བྱ་དགའི་
ལག་ཁྱེར་སྤྲད་པ་རེད།

ཝང་ཧུའེ་ཡིས་ཤིས་ཚིག་སྒྲོན་སྐབས། ལྷ་
སའི་ཞིང་འབྲོག་པའི་ལུས་རྩལ་འགྲན་ཚོགས་སྐབས་
དང་པོ་ནི་ཏང་གི་ཚོགས་ཆེན་ཉི་ཤུ་པ་འཚོགས་ཚུན་
རང་གྲོང་གིས་གཉེར་བའི་གཞི་ཁྱོན་ཆེ་ཤོས་དང་
ཕྱོགས་བསྡུས་རང་བཞིན་ལྡན་ཤོས་ཀྱི་ལུས་རྩལ་
འགྲན་ཚོགས་ཤིག་ཡིན་ཞིང་། རང་གྲོང་གི་ཞིང་
འབྲོག་པའི་བསམ་པའི་ཉམས་འགྱུར་ལེགས་པར་
མངོན་པ་དང་། བོད་ཀྱི་སྲོལ་རྒྱུན་ལུས་རྩལ་གྱི་
ཐུན་མོང་མ་ཡིན་པའི་ཁྱད་ཆོས་དང་ལྷ་སའི་ཕུལ་དུ་
བྱུང་བའི་སྲོལ་རྒྱུན་རིག་གནས་ཀྱི་ནང་དོན་མངོན་
ཡོད་པས། དེ་ནི་ལུས་རྩལ་གྱི་འདུ་ཚོགས་གཟབ་
རྒྱས་ཤིག་དང་རིག་གནས་ཀྱི་འདུ་ཚོགས་གཟབ་རྒྱས་

ཤིག་ཡིན་པར་མ་ཟད། མཐུན་སྒྲིལ་གྱི་འདུ་ཚོགས་
གཟབ་རྒྱས་ཤིག་དང་མཛའ་གྲོགས་ཀྱི་འདུ་ཚོགས་
གཟབ་རྒྱས་ཤིག་ཀྱང་ཡིན། སླད་ཕྱིན། རིམ་
ཁག་སྡེ་ཚན་གྱིས་ལྷ་སའི་ཞིང་འབྲོག་པའི་ལུས་རྩལ་
འགྲན་ཚོགས་སྐབས་དང་པོ་དེ་འགོ་འཛུགས་ས་
གསར་པར་བྱས་ནས་དམངས་ཡོངས་ལུས་སྦྱོང་གི་
རྒྱལ་ཁབ་འཐབ་ཇུས་ལག་བསྟར་གཏིང་ཟབ་བྱས་
ཏེ། ཆུ་ཚད་དེ་བས་མཐོ་བའི་དམངས་ཡོངས་ལུས་
སྦྱོང་གི་སྤྱི་པའི་ཞབས་ཞུའི་མ་ལག་མགྱོགས་མྱུར་
བསྐྲུན་དགོས་པ་དང་། ཞིང་འབྲོག་པ་དེ་བས་
མང་བ་ལུས་རྩལ་ལ་ཞུགས་ནས་ལུས་རྩལ་གྱི་ཚ་
རླབས་ཤིག་འཕྱུར་བར་བྱེད་དགོས། ལྷ་སའི་རིམ་
ཁག་རིག་གནས་ཡུལ་སྐོར་ལུས་རྩལ་སྡེ་ཚན་གྱིས་
མང་ཚོགས་ཀྱི་ལུས་རྩལ་དགོས་མཁོར་དོ་སྣང་བྱེད་
པ་དང་། ལུས་སྦྱོང་ཡོ་བྱད་འཐུས་ཚང་དུ་གཏོང་
བ། ཁྱད་ཆོས་ལྡན་པའི་ལུས་རྩལ་བྱེད་སྒོ་སྒྲིག་
འཛུགས་བྱེད་པ། དམངས་ཡོངས་ཀྱི་ལུས་སྦྱོང་ལ་
སྐུལ་འདེད་གཏོང་བ། ལུས་རྩལ་དེ་ནི་རྒྱ་ཆེའི་
ཞིང་འབྲོག་པའི་འཚོ་བ་སྐྱེལ་སྟངས་ཤིག་ཏུ་འགྱུར་
རྒྱུར་ཁྲིད་སྟོན་བྱེད་པ། ལུས་རྩལ་ཁྲོད་དགའ་
ཕྱོགས་སྐྱོང་ཞིང་གཟུགས་གཞི་ཡག་ཏུ་གཏོང་བ་དང་
སྤྲོ་སྣང་ལོངས་སུ་སྤྱོད་རྒྱུ་རྒྱུན་འཁྱོངས་བཅས་བྱས་
ཏེ། རང་གྲོང་གི་ལུས་རྩལ་བྱ་གཞག་ལ་རྣམ་པ་
གསར་པ་གཏོད་དགོས་པ་དང་། སྤྱི་ཚོགས་རིང་
ལུགས་དེང་རབས་ཅན་གྱི་ལྷ་ས་གསར་པ་འཛུགས་
སྐྲུན་བྱེད་པར་ལུས་རྩལ་གྱི་སྟོབས་ཤུགས་ལེགས་སྐྱེས་
སུ་འབུལ་དགོས་ཞེས་གསུངས་པ་རེད།

（ཨོ་རྒྱན་ཚེ་རིང་གིས་སྒྱུར་ཞུས་བྱས）

ལྷ་སའི་ཞིང་འབྲོག་པའི་ལུས་རྩལ་འགྲན་ཚོཊ་སྐབས་དང་པོ་མཇུག་འགྲིལ་བ།
ཝང་ཧུའེ་མཛད་སྒོར་ཕེབས་པ།

རང་སྐྱོང་ལྗོངས་སློབ་བསྡུ་ཡིག་རྒྱུགས་ལྷན་
ཁང་གིས་ཟླ་6ཚེས་25ཉིན་ཚོགས་འདུ་འཚོགས་ནས་
ཞིབ་འཇུག་བྱས་ཏེ་མོས་མཐུན་བྱུང་རྗེས། བོད་རང་
སྐྱོང་ལྗོངས་ཀྱི་2024ལོའི་མཐོ་སློབ་དཀྱུས་མའི་སློབ་
བསྡུའི་ཚོད་འཛིན་སྐར་གྲངས་ཀྱི་ཚད་གཞི་དམའ་
ཤོས་གཏན་འཁེལ་བྱས་ནས་ཡོངས་བསྒྲཊ་བྱས་པ་སྟེ།

གཅིག སློབ་ཁུངས་དཀྱུས་མའི་སློབ་
བསྡུའི་ཚོད་འཛིན་སྐར་གྲངས་ཀྱི་ཚད་གཞི་
དམའ་ཤོས།

（1）རིག་གནས་ལོ་རྒྱུས་རིགས།
གཙོ་གནད་དངོས་གཞིའི་ཚན་ཁག་གི་ཡིག་རྒྱུགས་

གཏོང་མཁན་ཀ་པའི་སྐར་གྲངས་335དང་། ཡིག་རྒྱུགས་
གཏོང་མཁན་ཁ་པའི་སྐར་གྲངས་410ཡིན།

དངོས་གཞིའི་ཚན་ཁག་དཀྱུས་མའི་ཡིག་རྒྱུགས་
གཏོང་མཁན་ཀ་པའི་སྐར་གྲངས་301དང་། ཡིག་རྒྱུགས་
གཏོང་མཁན་ཁ་པའི་སྐར་གྲངས་315ཡིན།

ཆེད་ལས་ཚན་ཁག་གི་ཡིག་རྒྱུགས་གཏོང་མཁན་ཀ་
པའི་སྐར་གྲངས་238དང་། ཡིག་རྒྱུགས་གཏོང་མཁན་ཁ་
པའི་སྐར་གྲངས་238ཡིན།

（2）རང་བྱུང་རིག་པའི་རིགས།
གཙོ་གནད་དངོས་གཞིའི་ཚན་ཁག་གི་ཡིག་རྒྱུགས་

གཏོང་མཁན་ཀ་པའི་སྐར་གྲངས་305དང་། ཡིག་རྒྱུགས་
གཏོང་མཁན་ཁ་པའི་སྐར་གྲངས་400ཡིན།

དངོས་གཞིའི་ཚན་ཁག་དཀྱུས་མའི་ཡིག་རྒྱུགས་
གཏོང་མཁན་ཀ་པའི་སྐར་གྲངས་265དང་། ཡིག་རྒྱུགས་
གཏོང་མཁན་ཁ་པའི་སྐར་གྲངས་310ཡིན།

ཆེད་ལས་ཚན་ཁག་གི་ཡིག་རྒྱུགས་གཏོང་མཁན་ཀ་
པའི་སྐར་གྲངས་214དང་། ཡིག་རྒྱུགས་གཏོང་མཁན་ཁ་
པའི་སྐར་གྲངས་214ཡིན།

གཉིས། སྒྱུ་རྩལ་དང་ལུས་རྩལ་རིགས་
ཀྱི་ཆེད་ལས་སློབ་བསྡུའི་རིག་གནས་སྦྱངས་
འབྲས་ཀྱི་ཚོད་འཛིན་སྐར་གྲངས་ཀྱི་ཚད་གཞི་
དམའ་ཤོས།

རིགས་འདིའི་སློབ་བསྡུའི་རིག་གནས་སྦྱངས་
འབྲས་ཀྱི་ཚོད་འཛིན་སྐར་གྲངས་ཀྱི་ཚད་གཞི་དམའ་
ཤོས་དེ་དཀྱུས་མའི་རིགས་ཀྱི་སློབ་བསྡུའི་ཚོད་འཛིན་
སྐར་གྲངས་ཀྱི་ཚད་གཞི་དམའ་ཤོས་ཀྱི་བརྒྱ་ཆའི་75
དང་། རིགས་འདིའི་ཆེད་ལས་རིག་གནས་སྦྱངས་
འབྲས་ཀྱི་ཚོད་འཛིན་སྐར་གྲངས་ཀྱི་ཚད་གཞི་དམའ་
ཤོས་དེ་ཆེད་ལས་རིགས་ཀྱི་སློབ་བསྡུའི་ཚོད་འཛིན་
སྐར་གྲངས་ཀྱི་ཚད་གཞི་དམའ་ཤོས་ཀྱི་བརྒྱ་ཆའི་70

ལྟར་གཏན་འཁེལ་བྱས་པ་རེད། སློབ་མ་བསྡུ་
སྐབས་རིག་གནས་སྦྱངས་འབྲས་སློབ་མ་བསྡུ་བའི་
ཚད་གཞིར་སླེབས་ཚེ། ཆེད་ལས་ཀྱི་སྦྱངས་འབྲས་
མཐོ་བ་ནས་དམའ་བའི་བར་སློབ་མའི་ཁ་གྲངས་
ལོན་པའི་བར་བསྡུ་རྒྱུ་རེད། དེ་ཡང་རིག་གནས་
རིག་ཚན་གྱི་སྦྱངས་འབྲས་དང་སྒྱུ་རྩལ་ཆེད་ལས་ཀྱི་
གཅིག་གྱུར་སྦྱངས་འབྲས་ཀྱིས་ཕྱོགས་བསྡུས་སྦྱངས་
འབྲས་ཀྱི་བརྒྱ་ཆ་50ཟིན་གྱི་ཡོད། ལུས་རྩལ་
རིགས་ཆེད་ལས་གཅིག་གྱུར་སྦྱངས་འབྲས་ཀྱི་མཐོ་བ་
ནས་དམའ་བའི་བར་སློབ་མའི་ཁ་གྲངས་ལོན་པའི་
བར་བསྡུ་རྒྱུ་རེད།

（1）རིག་གནས་ལོ་རྒྱུས་རིགས།
དངོས་གཞིའི་ཚན་ཁག་གི་ཡིག་རྒྱུགས་གཏོང་མཁན་

ཀ་པའི་སྐར་གྲངས་226དང་། ཡིག་རྒྱུགས་གཏོང་མཁན་
ཁ་པའི་སྐར་གྲངས་236ཡིན།

ཆེད་ལས་ཚན་ཁག་གི་ཡིག་རྒྱུགས་གཏོང་མཁན་ཀ་
པའི་སྐར་གྲངས་167དང་། ཡིག་རྒྱུགས་གཏོང་མཁན་ཁ་
པའི་སྐར་གྲངས་167ཡིན།

（2）རང་བྱུང་རིག་པའི་རིགས།
དངོས་གཞིའི་ཚན་ཁག་གི་ཡིག་རྒྱུགས་གཏོང་མཁན་

ཀ་པའི་སྐར་གྲངས་199དང་། ཡིག་རྒྱུགས་གཏོང་མཁན་
ཁ་པའི་སྐར་གྲངས་233ཡིན།

ཆེད་ལས་ཚན་ཁག་གི་ཡིག་རྒྱུགས་གཏོང་མཁན་ཀ་
པའི་སྐར་གྲངས་150དང་། ཡིག་རྒྱུགས་གཏོང་མཁན་ཁ་
པའི་སྐར་གྲངས་150ཡིན།

གསུམ། དཔུང་སྡེའི་སློབ་ཁུངས་ཀྱི་སློབ་
བསྡུའི་ཚོད་འཛིན་སྐར་གྲངས་ཀྱི་ཚད་གཞི་
དམའ་ཤོས།

（1）རིག་གནས་ལོ་རྒྱུས་རིགས།
དངོས་གཞིའི་ཚན་ཁག་གི་ཚོད་འཛིན་སྐར་གྲངས་

247ཡིན།
（2）རང་བྱུང་རིག་པའི་རིགས།
དངོས་གཞིའི་ཚན་ཁག་གི་ཚོད་འཛིན་སྐར་གྲངས་

206ཡིན།
དོ་སྣང་བྱ་རྒྱུར་ཡིག་རྒྱུགས་གཏོང་མཁན་ཀ་

པ་ནི་ལྗོངས་ནང་ཁོངས་སུ་མི་རབས་གཉིས་སམ་དེ་
ཡན་འཚོ་སྡོད་བྱས་པའི་གྲངས་ཉུང་མི་རིགས་ཀྱི་
རྒྱུགས་སྤྲོད་སློབ་མར་གོ་བ་དང་། ཡིག་རྒྱུགས་
གཏོང་མཁན་ཁ་པ་ནི་རྒྱ་རིགས་དང་ལྗོངས་ཕྱིའི་
གྲངས་ཉུང་མི་རིགས་ཀྱི་རྒྱུགས་སྤྲོད་སློབ་མར་གོ་
དགོས། （ཕུར་སྒྲོན་གྱིས་སྒྱུར་ཞུས་བྱས）

རང་ལྗོངས་ཀྱི་2024ལོའི་མཐོ་རིམ་སློབ་གྲྭ་དཀྱུས་མའི་སློབ་བསྡུའི་ཚོད་
འཛིན་སྐར་གྲངས་དམའ་ཤོས་ཡོངས་བསྒྲགས་བྱས་པ།

ལྷ་སའི་མཉམ་འདྲེས་སྨྱན་
སྦྱོར་ལྟེ་གནས་སུ་གནས་ཚུལ་འབྱོར་
གསལ། ཟླ་6ཚེས་25ཉིན་ནི“རྒྱལ་
ཡོངས་ས་ཞིང་ཉིན་མོ”ཐེངས་34པ་
ཡིན ་ཞིང ་ ། ཟླ ་6ཚེས ་25ཉིན །
ལྗོངས་རང་བྱུང་ཐོན་ཁུངས་ཐིང་གིས་
ལྷ་ས་གྲོང་ཁྱེར་རང་བྱུང་ཐོན་ཁུངས་
ཅུས་དང་མཉམ་འབྲེལ་བྱས་ནས“ས་
ཞིང་གྲོན་ཆུང་དང་ལེགས་བསྡུས་ཞིབ་
གཉེར་བྱས་ནས་རྨོ་ཞིང་གི་དམར་ཐིག་
ནན་སྲུང་བྱེད”ཅེས་པ་གཙོ་དོན་དུ་བྱས་
པའི་དྲིལ་བསྒྲགས་བྱེད་སྒོ་སྤེལ་ཡོད།

བྱེད་སྒོའི་ཁྲོད། ལྗོངས་རང་
བྱུང་ཐོན་ཁུངས་ཐིང་གིས་ལྷ་ས་གྲོང་
ཁྱེར་རང་བྱུང་ཐོན་ཁུངས་ཅུས་དང་
མཉམ་འབྲེལ་བྱས་ཏེ་གཡུ་ཐོག་ལམ་དུ་
དྲིལ་བསྒྲགས་ས་ཚིགས་བཙུགས་པ་
དང་། དྲིལ་བསྒྲགས་འགྲེམས་པང་16
བཀོད་སྒྲིག་བྱས་པ། དྲིལ་བསྒྲགས་
དཔྱད་གཞི་ཁག་1000ལྷག་ཙམ་སྤྲད་
པ། ས་ཞིང་སྤྱོད་པའི་སྲིད་ཇུས་ཀྱི་བློ་

འདྲི་ཐེངས་10ལྷག་ཙམ་དང་ལེན་
བཅས་བྱས་ཡོད། དྲིལ་བསྒྲགས་ཀྱི་
ཁྲོད་དུ་ས་ཞིང་དོ་དམ་གྱི་བཅའ་ཁྲིམས་
དང་། གྲོང་གསེབ་ཏུ་རྨོ་ཞིང་གང་
བྱུང་དུ་བཟུང་ནས་ཁང་པ་བསྐྲུན་མི་
ཆོག་པའི་དོན་ཚན་བརྒྱད། ས་གཤིས་
ཀྱི་གནོད་འཚེ་འགོག་བཅོས། རྨོ་ཞིང་
དང་ཡུན་རིང་གི་མ་ཞིང་སྲུང་སྐྱོང་གི་
སྲིད་ཇུས། གཏེར་ཁའི་ཐོན་ཁུངས་དོ་
དམ་གྱི་སྒྱུར་བཅོས་སྲིད་ཇུས། རང་
བྱུང་ཐོན་ཁུངས་ཁྱབ་ཁོངས་ཀྱི་ཐོན་
སྐྱེད་བདེ་འཇགས་སྐོར་གྱི་སྲིད་ཇུས་
སོཊ་ཀྱི་ནང་དོན་ཚུད་ཡོད།

གྲོང་མི་རིན་ཆེན་ཆོས་འཕེལ་
གྱིས་དེ་རིང་གི་དྲིལ་བསྒྲགས་བྱེད་སྒོ་
བརྒྱུད། ངས་ས་ཞིང་དང་འབྲེལ་བ་
ཡོད་པའི་སྲིད་ཇུས་ཤེས་རྟོགས་བྱུང་
བས་སླད་ཕྱིན་རང་བྱུང་ཐོན་ཁུངས་ལ་
གཅེས་སྤྲས་བྱེད་པའི་བྱ་སྤྱོད་ནང་ཧུར་
ཐག་ཞུགས་རྒྱུ་ཡིན་ཞེས་བཤད།

ད་ཐེངས་ཀྱི་དྲིལ་བསྒྲགས་བྱེད་

སྒོ་སྤེལ་བ་བརྒྱུད། རྒྱ་ཆེའི་གྲོང་མི་
མང་ཚོགས་ཀྱིས་རྨོ་ཞིང་ལ་སྲུང་སྐྱོང་
དང་རང་བྱུང་ཐོན་ཁུངས་ལ་གཅེས་
སྤྲས་བྱེད་པའི་འདུ་ཤེས་སྔར་བས་ཟབ་
ཏུ་ཕྱིན་པ་དང་། ཚང་མས་རང་བྱུང་
ཐོན་ཁུངས་ཀྱི་འབྲེལ་ཡོད་སྲིད་ཇུས་
དང་བཅའ་ཁྲིམས་ཁྲིམས་སྲོལ་ཐད་ཤེས་
རྟོགས་བྱེད་ཤུགས་ཆེ་རུ་ཕྱིན་ཡོད།
ཕྱིས་འབྱུང་། འབྲེལ་ཡོད་ཚན་པས་ད་
ཐེངས་ཀྱི་གཙོ་དོན་དྲིལ་བསྒྲགས་བྱེད་
སྒོ་གོ་སྐབས་སུ་བྱས་ནས“ས་ཞིང་གྲོན་
ཆུང་དང་ལེགས་བསྡུས་ཞིབ་གཉེར་བྱས་
ནས་རྨོ་ཞིང་གི་དམར་ཐིག་ནན་སྲུང་
བྱེད”ཅེས་པའི་གཙོ་དོན་དེ་རང་བྱུང་
ཐོན་ཁུངས་ལས་དོན་གྱི་ལྷུ་ཚིགས་ཁག་
ཏུ་ཁྱབ་པར་བྱ་རྒྱུ་ཡིན་ཞེས་བཤད།

ལྗོངས་རང་བྱུང་ཐོན་ཁུངས་ཐིང་
གི་རྒྱལ་ཁབ་ས་ཆའི་སྤྱོད་སྒོ་དོ་དམ་ཁྲུའུ་
ཡི་ཁྲུའུ་ཀྲང་གཞོན་པ་སྟོབས་ཆེན་གྱིས་
ལྷ་སར་རི་ཁུལ་མང་ཞིང་། ས་ཁོད་
སྙོམས་པོ་མེད་པའི་ཁར་བེད་སྤྱོད་ཆོག་

པའི་ས་ཆ་དེ་བས་ཉུང་བས། རི་ཁུག་
གི་ས་ཁོད་སྙོམས་པོ་དེ་དཔལ་འབྱོར་
འཕེལ་རྒྱས་ཀྱི་ས་ཁོངས་གཙོ་བོར་གྱུར་
ཡོད་ལ་རྨོ་ཞིང་སྲུང་སྐྱོང་གི་ས་ཁོངས་
གཙོ་བོར་ཡང་གྱུར་ཡོད། ད་ཐེངས་ཀྱི་
བྱེད་སྒོ་སྤེལ་བའི་དམིགས་ཡུལ་ནི་སྤྱི་
ཚོགས་ཡོངས་ཀྱིས་རི ་དང་ ། ཆུ།
ནགས་ཚལ། ཞིང་ཁ། མཚོ་དང་
མཚེའུ། རྩྭ་ཐང་བཅས་ནི་ཚེ་སྲོག་
གཅིག་མཐུན་ཚོགས་པ་ཡིན་པའི་ངོས་
འཛིན་ཟབ་ཏུ་གཏོང་རྒྱུ་དང་། སྤྱི་
ཚོགས་ལས་རིགས་ཁག་གིས་རང་བྱུང་
ཐོན་ཁུངས་ལ་མཉམ་དུ་དོ་ཁུར་བྱ་རྒྱུའི་
འབོད་སྐུལ་བྱས་ཏེ་དམངས་ཡོངས་ཀྱིས་
རྨོ་ཞིང་ལ་སྲུང་སྐྱོང་དང་། ཁྲིམས་
ལྟར་ས་ཞིང་སྤྱོད་པ། གྲོན་ཆུང་དང་
ལེགས་བསྡུས་ཞིབ་གཉེར་གྱིས་ས་ཞིང་
སྤྱོད་པ ་བཅས་ཀྱི ་རང་རྟོགས་རང་
བཞིན་ཆེ་རུ་གཏོང་རྒྱུ་དེ་རེད་ཅེས་
བཤད། （བྱང་ཆུབ་ཆོས་སྒྲོན་གྱིས་
སྒྱུར་ཞུས་བྱས）

ས་ཞིང་གྲོན་ཆུང་དང་ལེགས་བསྡུས་ཞིབ་གཉེར་བྱས་ནས་རྨོ་ཞིང་གི་དམར་ཐིག་ནན་སྲུང་བྱེད་པ།
2024ལོའི“རྒྱལ་ཡོངས་ས་ཞིང་ཉིན་མོའི”གཙོ་དོན་དྲིལ་བསྒྲགས་བྱེད་སྒོ་རང་གྲོང་དུ་སྤེལ་བ།

（པར་ངོས་དང་པོར་མཐུད）ཅིང་ཉིང་ཧྲེ་རིགས་
རང་སྐྱོང་རྫོང་ནི་1984ལོར་བཙུགས་ཤིང་།
རྒྱལ་ཡོངས་ཀྱི་ཧྲེ་རིགས་རང་སྐྱོང་རྫོང་ཉག་ཅིག་
དེ་ཡིན། སྤྱི་ཁྱབ་ཧྲུའུ་ཅི་ཞི་ཅིན་ཕིང་ཀྲེ་ཅང་དུ་
ཕྱག་ལས་གནང་དུས་ཅིང་ཉིང་དེ་གཞི་རིམ་ལས་
དོན་སྒྲུབ་པའི་འབྲེལ་གཏུགས་བྱེད་གནས་གནང་
མྱོང་བ་དང་། ཀྲུང་དབྱང་དུ་ཕྱག་ལས་གནང་
བར་ཕེབས་རྗེས་ཅིང་ཉིང་གི་གོང་འཕེལ་ཐད་
མཛུབ་སྟོན་དང་མཆན་བཀོད་མཛུབ་སྟོན་གལ་
ཆེན་ཐེངས་མང་གནང་མྱོང་ཡོད། ཉེ་དུས།
ཅིང་ཉིང་རྫོང་ཨུད་དང་རྫོང་སྲིད་གཞུང་གིས་རྫོང་

ཡོངས་ཀྱི་མི་རིགས་ཁག་གི་ལས་བྱེད་མང་ཚོགས་
ཀྱི་ཚབ་ཞུས་ནས་སྤྱི་ཁྱབ་ཧྲུའུ་ཅི་ཞི་ཅིན་ཕིང་ལ་
འཕྲིན་ཡིག་སྤྲིངས་ཏེ། རྫོང་བཙུགས་ནས་ལོ་ངོ་
40འཁོར་རིང་དང་ལྷག་དོན་དུ་དུས་རབས་
གསར་པ་ཤར་ཚུན་བྱ་གཞག་ཁག་ལ་ཐོབ་པའི་
གྲུབ་འབྲས་སྙན་སེང་ཞུས་ཡོད་པ་དང་། དྲིན་
ཚོར་གྱི་བསམ་པས་འབད་འཐབ་བྱ་རྒྱུ་དང་མི་
རིགས་ས་ཁུལ་གྱི་ཐུན་མོང་ཕྱུག་འགྱུར་སྔོན་སྐྱོད་
དཔེ་སྟོན་བརྩོན་ལེན་བྱ་རྒྱུའི་ཆོད་སེམས་མཚོན་
པར་བྱས་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

ཞི་ཅིན་ཕིང་གིས་ཕུལ་བྱུང་གི་སྲོལ་རྒྱུན་དར་སྤེལ་དང་ཁྱད་ལྡན་བཟང་ཆ་འདོན་སྤེལ་
བྱས་ནས་ཀྲུང་གོའི་ལུགས་ཀྱི་དེང་རབས་ཅན་གྱི་འཕེལ་རིམ་ཁྲོད་ཧྲེ་རིགས་ཀྱི་ཕ་ས་
ཅིང་ཉིང་གོང་འཕེལ་གྱི་ལེའུ་གསར་པ་རྩོམ་དགོས་ཞེས་ནན་གསུངས་གནང་བ།


